
Эмчин селвг

Бичкдӱд .тӓкрдг
Полиомиелит - т - .  бичкн дӱӱкдин 

хальдврта, теднӓ цогцин мӧчмӱд 
зӓрмдӓн тӓкрӱлдг гем. Эн гемӓр 2-4 
наста бичкдӱд икнкнь гемтдг мӧн; 
эн гем олн-дунд ӧргджхлӓ, бичкдӱ- 
дӓс медӓрсн настань чигн гемтдг 
гӱрм бас бӓӓна.

Эн •гемин эклцднь — бактерин 
горгъадг шӱӱрт торл уга ивтрдг 
ӱӱрмг вирус. 9н вирус 60 градуста 
халунд 10 минутин хоорнд ӱкдмн, 
дакад, хлорин цердтӓ, . хлороминтӓ, 
лизолта нань чигн хорта юмс урсхсн 
уснд шулугъар ӱкдмн. Болв, вирус 
180 градуста киитнд ӱкл уга — ӓмд 
бӓӓгъӓд бӓӓнӓ; цааранднь малин 
ӱснд> уснду куӱнӓ алвнд кесг-олн 
долан хошт бас ӱкл уга бӓӓнӓ,хаг- 
саврт бас ӱкхш. Эн гемин вирус 
ганцхн бишг олн-зӱсн дӱртӓ-бӓӓдлтӓ.

Бичкн кӱӱкдин цогцнь чинӓгъӓн 
алдад, чидлнь сулдхла, эн гемин 
аюл икдӓд, тонь ӧснӓ. Гем бичкн 
кӱӱкдт гарч ирӓд, ӧсӓд ӱзгддг ца- 
гнь — зуна чилгчин —  намрин сар- 
мудт (август — октябрь).

Гемин вирус — хальдвр олн-ӓмтн 
дунд тархадгнь — цогцднь вирус 
бӓӓдг эрӱл ӓмтн болн гемтсн бичк-. 
дӱд. Эн гемин ик гидг ӓӓмшгтӓ ца- 
гнь — гемин ӧнъг-бӓӓдл ил гархцн 
ӧмнк 5 ӧдр болн гем эклсн хӧӧтк 
5 ӧдрнь. Эн 10 ӧдр гемин аюл кӱчр 
ӓӓмшгтӓ, юнъгад гихлӓ, эн 10 ӧдрин 
туршар гемин хальдвр — вирус 
ӓмтн дунд икӓр тархагддмн. Уудг 
усар, хотар, дер-делгцӓр, агъарар 
дамдждж гем эрӱл кӱӱнд ирдмн, юнъ- 
гад гихлӓ, гемин хальдвр — вирус 
гемтсн кӱӱнӓ алвнд болн амн-хам- 
рин шӱлснд бӓӓдмн, тегӓд чигн, гем- 
тсн кӱн хӓнӓхлӓ, нӓӓтххлӓ, ӱг кӱӱн- 
дхлӓ вирус агъарт тусад, — тӱӱгӓр 
дамджад наадк ӓмтнд тардг мӧн.

Хальдсн ӧдрӓс авн гемин бӓӓдл 
гарч ӱзгдтл 7-8 хонг болад, гемтсн 
кӱӱнӓ халун 38-39 градус кӱрӓд, 
цогц тӱӱрчӓд бӓӓнӓ; зӓрмдӓн тииг- 
джӓгъӓд, 1-2 хончкад халунь хӓрӱ 
ормдан унад чигн оддмн. Дакад хӓ- 
рӱ ӧӧдлӓд, цогц хӓрӱ зовна. Тӱрӱнк 
3-5 ӧдрт кӱн царцад, хамр бӱтӓд, 
хол болн толгъа ӧвдӓд, цогцин чи- 
нӓн сулдад, биб эвго болад, зӓрм- 
дӓн геснь ӧвдӓд, дор авад, тӱнъг- 
шӓд, бӧӧлджӓд, толгъагъан эргӱлдж 
боллго бӓӓнӓ. Сӱртӓгъӓр гем ирсн 
цагт, кӱзӱн икӓр ӧвдӓд, кӱзӱнӓ ши- 
лнь кӧшӓд, цогцин ӱймӱд (онцта- 
гъар теднӓс кӧл, гарин) тӧрӱц кӧд- 
лгдж болхш. Энӱнӓ хӧӧн, кӧл, гар 
болн толгьан (чирӓн, нӱднӓ, хамр- 
амна, чикнӓ) ӓмн-суццд такрад, гем- 
тсн бичкн кӱӱкд дже-болад сал- 
дагъад кевтнӓ. Вирус нугърснд 
тусхла иим бӓӓдлтӓгъӓр гем ирдмн. 
Вирус толгъан экнӓ дорак (кӱзӱн 
талк) улд тусхла, ки-ӓмсхлин болн 
цусна гӱӱлгӓн салврад, цорц зовдг 
мӧн. Нам шуд толгъан экнд вирус 
орад хордахла, гемтснӓ ухан-серл

хальдврта гем
салврад, зӱӱлӓд баана, зармдан ц'вг- 
ци!Ӱ махмӱдин амн-сутцд вирусас 
хордна (чирӓ кӧӧгъӓд, нургънд хул 
орад). Эн гем цогцин дотрк мӧчмӱдт 
ӧрӓлдӓд, чигн бӓӓдг йовдл бас бӓӓ- 
нӓ, ӱлгӱрнь, эӱркнд, элкнд, бӧорд, 
нань чигн.

Иим оралдан уга болхла, 2-3 до- 
лан хонг давад гемтсң кӱн эклӓд 
эдгнӓ. Эдглгънь зӓрмдӓн удан чигн. 
болад бӓӓдмн.

Гем кӱндӓр ирӓд эдгснӓ х ӧ ӧ н ^  
кӧлин, гарин тӓкрлгън татугъар э д ©  
гхлӓ, теднӓ ӱймӱд сулдад йовхла, 
сарвлздг болад ӱлднӓ; арсн, булчнъ 
зӓрмдӓн менрӓд, тачал, меекӓгьӓн
геенӓ.

Эн полиомиелит гем хӧрхд, г е т л ^  
гхд кӧдлмтин чинр ик оршта. Эн 7 

I кӧдлмшин зокал иим тодлврта болдг 
мӧн: гемтсн кӱӱг 40 хонгт (энӱнӓс 
ахр бишӓр) больницд кевтӱлӓд, эм- 
нӱлх зӧвтӓ, гемтснӓ геринь дезнф  
фекц кегъӓд, гемин хальдврас ц№* 
рлӓд, онц оньгтагъар гемтсн кӱӱ- 
нӓ дер-делгцинь, хот эдлдг савинь, 
алвн гаргъдг савинь, тӱӱнӓ хувц- 
инь ик гидг сӓӓнӓр дезинфекц ке- 
гъӓд — гемин ӱндсинь таслх; мӧр 
ӱздг газр ӧдр болгън хлорин цер- 
дӓр, буслгъсн цердӓр цеврлх.

Гемтӓ кӱӱнлӓ харгъсн кӱн (ӧрк- 
бӱлин, бичкдӱд асрдг герин) 
хонгин туршар ӓмтнӓс онц ц е җ р  
бӓӓх йоста. Гемтӓ кӱӱнӓ бӱлин кен 
чигн бийиннь цогц, нег ӱлӱ ке- 
вӓр гаран, кӱчр гидг цеврӓр бӓрх 
зӧвтӓ.

Бичкн кӱӱкд асрдг герт (яс.Де? 
сад) болн школд эн гем гарч ирхлӓ, 
теднд сагин болзг (цеерллгъ) 20 
хонгт тӓвӓд, бичкдӱдиг, сургъульч- 
нриг ӧдр болгън хӓлӓгъӓд, эмчин 
зааврар гем хӧрдг тӓрӓ тӓрх, шко- 
лд, бичкдӱдин ясльд (садт) дезин- 
фекц кедж цеврлӓд, хӓлӓх зӧвтӓ. 
Ӱлӱ кӱчр гидгӓр эн тоотиг боль- 
ницд кӱцӓх йоста.

Мана орн-нутгт ӧдгӓ цагт, прави- 
тельствин шиидврӓр, 1956 джилӓс 
авн Москвад эн полиомиелит хӧрх 
ноолдана тӧрин шишлнъ институт 
бӱрдӓгдӓд кӧдлджӓнӓ. Мана советск 
эмнллгънӓ номтнр сӱӱлин ЧЙрн 
джилмӱдт эн гемӓс эмнллгънӓ ториг 
кӱцӓлгънд ик диилвртӓ болцхав. 
Эдн, партин болн правительствин 
оньг-дӧнъгӓр, полиомиелит гем хӧрдг 
вакцин олдж бӱрдӓдж гаргъцхав.

Полиомиелит хӧрхин тӧлӓд альд 
чигн, юн чигн балгъснд, селӓнд, 
ӧрк-бӱлд эдлдг хотан, усан, саван, 
герӓн, бийсиннь цогцан цеврӓр бӓрх 
зовтӓ. Эн тоотиг кен чигн кӱн эрк 
биш кӱцӓх зокал кедж бӓӓхлӓ^ —' 
полиомиелит гем ӧсдж-босдж йовх 
мана бичкдӱдт ирш уга.

